
Во периодот од 18 до 22 февруари 2013 г., Марија 
Саздевски, како претставник на МЦМС, учествуваше 
на студиската посета „Искористување на структурни 
фондови на ЕУ“ во Лондон и Ливерпул, Англија. Сту-
диската посета ја oрганизираше граѓанска организа-
ција Цензура Плус од Хрватска како една од актив-
ности на проектот „Заедно кон Европа“ во рамките на 
програмата Европа на граѓаните.

Целта на посета беше претставници на граѓанските 
организации од Балканот да се запознаат со иску-
ствата на граѓанските организации од Англија во ис-
користување на структурните фондови на Европската 
Унија и како тие соработуваат со државните институ-
ции. На студиската посета учествуваа и претставници 
на граѓански организации од Хрватска, Словенија и 
Романија.

При ова студиско патување беа посетени граѓанските 
организации: Асоцијација на извршни директори на 

волонтерски организации (АЦЕВО), мрежата ЕУКЛИД 
и Националниот совет за волонтерски организации 
(НЦВО) во Лондон и Независна иницијатива, Ор-
ганизацијата на жени, Мрежа за Европа, Социјални 
претпријатија на северо-запад, Мрежа на социјални 
претпријатија во Ливерпул.

Посебно корисно беше да се слушне како граѓан-
ските организации го организираат користењето 
на фондовите достапни од државата со Европски-
те фондови, за што зборуваше Ингрид Гардинер од 
НЦВО. Таа ја претстави и веб-страницата http://www.
europeanfundingnetwork.eu на која граѓанските орга-
низации во Велика Британија може на едно место да 
ги најдат сите информации неопходни за ефективно 
апсорбирање на европските структурни фондови од 
совети за користење на ЕУ фондовите, преку инфор-
мации за правната рамка на ниво на Англија и Ев-
ропската Унија до најнови вести и повици за новите 
можности за финансирање.

Искуство од Англија во искористување на 
структурни фондови на ЕУ

- Профилот на мојот градоначалник - 
извештај од анкета на јавното мислење

Македонскиот центар за меѓуна-
родна соработка (МЦМС) и Ин-
ститутот за демократија (ИДСЦС) 
започнуваат низа заеднички актив-
ности за локалните избори 2013, 
испитување на јавното мислење, 
набљудување на изборни програми 
и кампањи, на медиуми, на избор-
на администрација и на денот на 
гласање. Како почетна активност 
беше испитано јавното мислење за 
карактеристиките кои ќе влијаат на 
нивниот избор на градоначалник и советничка листа.

Анкетата покажа дека граѓаните сакаат чесни и 
професионални градоначалници. Чесноста е најзна-
чајната вредност која треба да ја поседува градона-
чалникот за третина од граѓаните (31,9 %). Следни 
позначајни вредности според граѓаните се трудољу-
бивоста, толеранцијата и одговорноста, а најмалку 
битни се заштитата на природата и патриотизмот.

Граѓаните најмногу би сакале нивниот градоначалник 
да биде професионален политичар (40,0 %), а след-
ни посакувани професии се бизнисмен и наставник/ 
професор.

На граѓаните им е важно меѓу кандидатите за градо-
началници на локалните избори 2013 да има повеќе 

млади луѓе до 27 годишна возраст 
(45,0 %) и жени (31,1 %). Помалку 
важно им е да има припадници на 
другите етнички заедници, но мно-
зинство граѓани не би гласале за 
кандидат за градоначалник од дру-
га етничка заедница.

Граѓаните изјавуваат дека ќе гла-
саат за квалитетни програми (56,7 
%) и кандидати за градоначалници 
(33,0 %). И во однос на советнички-

те листи за големо мнозинство (72,1 %) од граѓаните 
нема да е битно симпатизирањето на одредена пар-
тија туку квалитетот на кандидатите за советници и 
понудената изборната програма.

За граѓаните главни приоритети во програмата на 
градоначалниците треба да имаат локалниот еко-
номски развој и урбанистичкото планирање.

Мнозинство граѓани сметаат и дека партиите недо-
волно ги вклучуваат (85,2 %) и земаат предвид идеи-
те на граѓаните (69,8 %).

Испитувањето на јавното мислење направено преку 
телефонска анкета на 13 и 14 февруари 2013 г. на 
репрезентативен примерок од 425 испитаници со 
+/- 5 % грешка.

МЦМС ги поддржа 
организациите на Роми 

во подготовката на 
проекти

Шеснаесет учесници од ромските ор-
ганизации Баирска светлина од Бито-
ла, Месечина од Гостивар, Тернипе од 
Делчево, Сумнал и Амбрела од Скопје 
и Здружението за мултикултурно опш-
тество и човекови права од Штип на 13 
и 14 февруари 2013 година во Скопје 
учествуваат на работилница за подго-
товка на предлог проекти кои ќе бидат 
поднесени до Одделението за соработка 
со невладини организации при Генерал-
ниот секретаријат на Владата на Репу-
блика Македонија.

„Сметам дека оваа обука е корисна. 
Благодарение на претходната обука, 
која минатата година беше спроведе-
на од страна на МЦМС и ИнСоК, мојата 
организација подготви проект што беше 
одобрен од Одделението за соработка 
со невладини организации“, вели Шаип 
Исени од Здружението за развој на 
ромската заедница Сумнал од Скопје. 
Според Исени, ваквите обуки треба ре-
довно да се одржуваат затоа што им се 
од голема помош на организациите кои 
аплицираат за фондови.

И во граѓанската организација Амбрела 
се задоволни од работилницата за под-
готовка на проекти. „Таа придонесува за 
зајакнување на организациите и поголе-
ма самодоверба при самостојното под-
готвување на проекти. Се надеваме дека 
ваквите работилници ќе станат редовни 
затоа што начинот на работа е интересен 
и мотивирачки“, вели Ервин Шиковски од 
Амбрела од Скопје.

На работилницата, проектните идеи на 
организациите беа развиени во предлог 
проект, а им беа дадени и инструкции 
за комплетирање на целокупната до-
кументација потребна за аплицирање. 
Учесниците подготвија вкупно шест 
предлог проекти. Оваа иницијатива се 
реализираше во рамките на програмата 
Пристап на Ромите до фондови (ПРФ), 
финансиран од ОСИ Будимпешта, со која 
МЦМС придонесува кон градење на ка-
пацитетите на Ромите во Македонија за 
нивна одржлива општествена инклузија.

Работилницата ја фацилитираа Валенти-
на Чичева од МЦМС и Самет Скендери 
од ИнСоК.

На 28 февруари 2013 г. во рамките на програмата „Ос-
пособување на жените погодени во конфликтот (ОЖП) 
се одржа обука за водење на интервјуата со идентифи-
куваните жени, потенцијални кориснички на програмата.

На обуката учествуваа 14 претставници на партнерските 
организации. Тие ќе ја подготвуваат студијата за состој-
бата со пазарот на трудот, побарувачката и понудата на 
работна сила, во седумте општини во кои се реализира 
програмата. Со студијата треба да се идентификуваат 
потребите и потенцијалите на жените во регионите по-
годени од конфликтот, како и потребите и подготвеноста 
на деловните субјекти да ги вработат или ангажираат 
оспособените жени.

Покрај интервјуата со домаќинствата (со фокус на нив-
ните женски членови), во текот на март ќе се спроведат и 
интервјуа со претставници на локалните јавни институ-
ции, претпријатија и граѓански организации.  Во текот на 
февруари 2013 година МЦМС продолжи со информатив-
ните состаноци со претставниците на населените места 
во општините во кои се спроведува програмата ОЖП. На 
состаноците се разговара за тоа како ќе се идентифику-
ваат жените кои ќе учествуваат на обуките и како ќе се 
спроведуваат активностите. Голем број претставници на 
месните заедници, училиштата, локалните претпријатија 
и советите на општините Теарце , Желино, Чаир, Јегуно-
вце и Липково присуствуваа на информативните соста-
ноци. Тие ја изразија својата поддршка на проектот, се 

интересираа за можноста за вклучување поголем број 
жени во активностите, предложија да се организираат 
курсеви во повеќе села и сл. Дискусија се водеше и за 
критериумите за избор на учесниците, покрај оние кои 
веќе се утврдени во проектот (погодени од конфликтот и 
социјално загрозени семејства). Од друга страна, учесни-
ците имаа и забелешки на краткиот период на спроведу-
вање на проектот, особено за вклучување на жените во 
работен процес и воздржаност во однос на можностите 
за нивно понатамошно вработување. Дел од учесниците 
сметаат  дека проектот ќе биде добра можност жените 
од овие општини да излезат од своите средини, да одат 
на курсеви, да ги запознаат своите сожителки, да разме-
нат искуства.

Се интензивираат активностите за оспособување 
на жените  погодени од конфликтот

МЦМС како национален партнер на 
Галуп Европа започна да ја спрове-
дува анкетата за европските компа-
нии на Еурофонд (АЕК) за Македо-
нија. Анкетата се спроведува во 32 
европски земји.

Со анкетата ќе бидат опфатени вкуп-
но 29.950 компании и подружници, 
меѓу 300 и 1.650 по земја,зависно 
од големината на земјата. Во Маке-
донија ќе бидат опфатени 500 ком-
пании. Интервјуата се спроведуваат 
со одговорниот раководител за чо-
вечки ресурси во компаниите, како 
и со претставникот на работниците 
на работното место.

Анкетата се спроведува по трет 
пат и нејзиниот фокус е организа-
цијата на работата, иновациите на 
работното место, тимската работа, 
раководењето со човечките ресур-
си, претставувањето на вработените 
и нивната вклученост, како и со-
цијалниот дијалог. Таа дава краток 
преглед на праксата на работните 
места и како тие се преговараат во 
европските компании. Се заснова 
на погледите на раководството и на 
претставниците на работниците, и 
е дизајнирана да прибере инфор-
мации за практиките на работното 
место за да ги развие и процени со-
цио-економските политики.

Целта на третата анкета е да се 
увидат промените на работните 
места и практиките на раководење 
со човечките ресурси, учеството на 
вработените и социјалниот дијалог 
на работното место, како и перфор-
мансот од почетокот на економска-
та криза. Претходно анкетата беше 
спроведена во 2004 г. и во 2009 г.

Како европските 
компании се снајдоа со 

економската криза

Од презентациите на програмата пред  
жителите на вклучените општини

На петата форумска сесија од меѓуопштинскиот форум 
на општините Василево и Босилово што се одржа на 
13 февруари и 2013 година, во ресторанот Мис Стон во 
Василево, граѓаните со 24 гласа поддршка му дадоа на 
проектот Механизација за комунални претпријатија.

„По бројот на гласови може да се види дека во моментов 
за нас граѓаните најприоритетна е набавката на меха-
низација за комуналните претпријатија“, ни рече Игорчо 
Илиев од Василево. Според него, така ќе се превенираат 
на терен можните поплави поради запуштените одводни 
канали. „Верувам дека ова механизација ќе послужи и за 
други намени на двете локални самоуправи, на пример 
при поставување водоводни или канализациони систе-

ми со ова механизација комуналните претпријатија сами 
ќе можат да ја одработат работата без да се одливаат 
општински пари за други фирми. Горд сум што како жи-
тели од Василево кои првпат организираме Форум, ја 
сфативме суштината на и преку дебати заедно со жите-
лите на Босилово успеавме да најдеме решение за еден 
проблем што не мачи сите“, вели Илиев.

Двајцата градоначалници, Љупчо Колев, Босилово и 
Ванчо Стојанов, Василево го искажаа своето задоволство 
од учеството на граѓаните во форумскиот процес. Граѓа-
ните им ја предадоа листата со препораки произлезени 
од форумските сесии чие спроведување понатаму е об-
врска на двете општини.

Нова механизација за комуналните претпријатија

На 6.02.2013 г., во ресторанот „Амбасадор“, 
во Облешево се одржа шестата и последна 
форумска сесија од програмата „Форуми во 
заедницата“ во Чешиново-Облешево.

Игор Јанев, директорот на Јавното пре-
тпријатие за комунални дејности „Обле-
шево“ ги објасни сите фаза низ кои поминало спрове-
дувањето на проектот „Специјална механизација за 
собирање, изнесување и депонирање на смет“. Граѓаните 
имаа можност да го видат специјалното возило, а дел од 
нив веќе се снабдиле со корпите за отпадоци обезбеде-
ни исто така со овој проект. Тој ги извести граѓаните дека 
вкупниот буџет на проектот изнесува 6.079.124 денари 
од кои 2.400 000 се обезбедени од Швајцарската аген-
ција за развој и соработка, 3.058.965 се општински сред-

ства, а носителот и партнерот ЈП „Облешево“ 
заедно имаат инвестирано 620.159 денари.

„Драго ми е што бев учесник на форумот, 
тоа беше ново искуство за мене, а верувам 
и за повеќето од нас. Добро е кога ќе се ох-
рабрат граѓаните да си го кажат мислењето 

за проблемите. Се надевам дека таа пракса ќе ја про-
должиме и понатаму без разлика што проектот заврши.“, 
рече Суза Ангелова од Бања.

Со набавката на специјалното возило и кантите за отпад 
се создадени услови за надминување на состојбата со 
натрупување на смет, небезбедно одвезување и можност 
за празнење на контењерите кои претходно биле наба-
вени итн. 

Ќе се надминат проблемите со сметот

